
TADBIRKORLIK 
SUBYEKTLARIDA XALQARO 
SIFAT STANDARTLARINI JORIY 
ETISH TAHLILI

Oqboyev Alisher Rasuljanovich
Namangan muhandislik-texnologiya instituti
“Iqtisodiyot” kafedrasi dotsenti

Annotatsiуa: Maqolada tadbirkorlik subyektlarida xalqaro sifat standartlarini joriy etishning zamonaviy tendensiyalari tahlil 
etilgan. Shuningdek, tadbirkorlik subyektlari faoliyatiga xalqaro sifat standartlarini joriy etishdagi muammolar va ularning 
yechimi bo‘yicha nazariy va amaliy tavsiyalar ishlab chiqilgan.

Kalit so‘zlar: tadbirkorlik, sifat, sifat standarti, talab, SEDEX, BCSI, GOTS, WRAP, risk, eksport, imtiyoz, ehtiyoj, rahbar 
mas’uliyati, samaradorlik.
Abstraсt: The article analyzes modern trends in the introduction of international quality standards in business entities. 
Also, theoretical and practical recommendations on the problems of introducing international quality standards to the 
activities of business entities and their solution have been developed.

Keу words: entrepreneurship, quality, quality standard, demand, SEDEX, BCSI, GOTS, WRAP, risk, export, preference, 
need, leadership responsibility, efficiency.
Аннотация: В статье анализируются современные тенденции внедрения международных стандартов качества в 
субъектах предпринимательства. Также разработаны теоретические и практические рекомендации по проблемам 
внедрения международных стандартов качества в деятельность субъектов предпринимательства и их решению.

Ключевые слова: предпринимательство, качество, стандарт качества, спрос, SEDEX, BCSI, GOTS, WRAP, риск, 
экспорт, предпочтение, потребность, исполнительная ответственность, эффективность.

K I R I S H
Ma’lumki, so‘nggi yillarda mamlakatimizda tashqi savdo sohasi milliy iqtisodiyot rivojlanishining muhim 

shakllaridan biriga aylandi. Bu esa ishlab chiqarishni kengaytirish va modernizatsiya qilish, iste’mol tovarlari 
ishlab chiqarish va turli xizmatlar ko‘rsatishga xizmat qilmoqda. Tadbirkorlik subyektlarining eksport salohiyatini 
oshirish va ular tomonidan ishlab chiqarilayotgan mahsulotlarni tashqi bozorlarda raqobatbardoshligini ta’min-
lash mamlakatimizning iqtisodiy taraqqiyotining eng muhim ustuvor yo‘nalishlaridan biri hisoblanadi. Tadbir-
korlik subyektlarining ichki va tashqi bozorlarda raqobatbardoshligini ta’minlashda eksportning o‘rni beqiyosdir. 
Tadbirkorlik subyektlari eksport salohiyatini ta’minlash eksportni diversifikatsiya qilish asosida iqtisodiy xavfni 
kamaytirishga, xalqaro bozorlarga chiqish orqali o‘z faoliyatini kengaytirib, mahsulotining bir birligi tannarxini 
kamaytirishga, tadbirkorlik subyektlari eksport geografiyasini kengaytirish orqali xorijiy yangi bilim va tajriba ort-
tirishga, innovatsion texnologiyalar va zamonaviy marketing strategiyalarini o‘zlashtirishga hamda o‘z faoliyatini 
kengaytirishga, bu esa o‘z navbatida iqtisodiy faollikni rag‘batlantirish va qo‘shimcha ish o‘rinlari yaratishga 
xizmat qiladi. 

Shu nuqtayi nazardan to‘qimachilik tarmog‘idagi tadbirkorlik subyektlarining eksport salohiyatini oshirishda 
tashqi bozor va xalqaro talablarga javob beradigan sifat standartlarini joriy etish va sertifikatlashtirish bugungi 
kundagi muhim vazifa hisoblanadi. Tadbirkorlik subyekti bo‘lgan to‘qimachilik korxonalarining eksport salohi-
yatini oshirishda tashqi bozor va xalqaro talablarga javob beradigan sifat standartlarni joriy etish va sifat serti-
fikatga ega bo‘lishi har jihatdan muhimdir.

Sifat ko‘p yillar davomida rivojlanish tarixiga ega bo‘lib, umum ehtiyojlar va ishlab chiqarish imkoniyat-
larining o‘sib borishi va ularni qanoatlantirish bo‘yicha turli vaziyatlarda rivojlanib kelgan. Sifatga oid ta’riflar 
xilma-xil bo‘lib, ular soha, mahsulot va xizmatlarga qarab farqlanadi. 

Sifat tushunchasiga davlatlararo standartlashtirish kengashi tomonidan qabul qilingan GOST 15467-79 
standartida “mahsulot sifati – mahsulotning uni qo‘llanishga muvofiq aniqlangan ehtiyojlarni qanoatlantirishga 
xizmat qiluvchi xossalarining yig‘indisidir  [1]”. Standartlashtirish bo‘yicha xalqaro tashkilotning ISO 8402-94 
standarti talqin etishiga ko‘ra “sifat – mahsulot yoki xizmatlarning xossalari va tavsiflarining majmuyi bo‘lib, ular 
ushbu mahsulot yoki xizmatlarga ular qondirishi shart bo‘lgan yoki kutilayotgan ehtiyojlarni qondirish qobiliyatini 
anglatadi [2]”. ISO 9000:2015 xalqaro standartiga muvofiq “Sifat – bu mahsulotning xossalari va tavsiflari majmui 
bo‘lib, ular mahsulotga belgilangan yoki kutilayotgan ehtiyojlarni qondirish xususiyati [3]”.

Bizning fikrimizcha, “sifat bu – mahsulot va xizmatlarning belgilangan yoki kutilayotgan turli xildagi ehtiyoj
larni qondirishdagi xususiyat va tavsiflar majmuidir. Iste’mol madaniyati rivojlangan bugungi kunda sifat birinchi 
o‘ringa chiqmoqda. Bu borada butun dunyoga tushunarli “til” bu p standart [4].

Sifat standarti – bu mahsulotlar, jarayonlar yoki xizmatlarning sifat me’yorlari bo‘lib, ularning belgilangan 
talablarga muvofiqligini ta’minlaydi. Ushbu standartlar mamlakatning yoki xalqaro standartlashtirish tashkilot-
larining texnik hujjatlarida belgilab qo‘yilgan bo‘ladi. Sifat standartlari shunday qoidalar va ko‘rsatkichlarni o‘z 
ichiga oladiki, ular mahsulotning ishonchliligi, xavfsizligi, samaradorligi va boshqa muhim parametrlarni aniqlab, 
iste’molchilarga tegishli sifat kafolatini ta’minlaydi. Sifat standartlariga rioya qilish, shuningdek, ishlab chiqaru-
vchilarga o‘z mahsulotlarini bozorda farqlash va raqobatdoshligini oshirish imkonini beradi. Bizning fikrimizcha 
sifat standarti bu – bu mahsulot, xizmatlar yoki jarayonlarning muayyan sifat ko‘rsatkichlariga javob berishini 
ta’minlash uchun belgilangan mezonlar yoki talablar to‘plami. 

T A D Q I Q O T  M E T O D O L O G I YA S I
Tadqiqot ishlari jarayonida kompleks yondashuv, qiyosiy tahlil, kuzatuv va statistik ma’lumotlar tahlil usul-

laridan foydalaniladi.

T A H L I L  V A  N A T I J A L A R
“O‘zbekiston-2030” strategiyasida milliy iqtisodiyotning eksport salohiyatini kuchaytirish va uning tarkibida 

qo‘shilgan qiymati yuqori bo‘lgan mahsulotlar ulushini keskin oshirish vazifasi maqsadi qo‘yilgan bo‘lib, maqsad-
ning 2030-yilgacha erishiladigan samaradorlik ko‘rsatkichi sifatida xalqaro standartlar joriy qilingan korxonalar 
sonini 10 barobarga oshirish va ular sonini 5 mingtaga yetkazish belglangan  [5]. Xususan, texnik jihatdan tar-
tibga solish, standartlashtirish va sertifikatlash sohalarida tarkibiy islohootlarni yanada chuqurlashtirish, sohani 
xalqaro andozalarga moslashtirish, standartlardan keng foydalanish muhitini yaratish, muvofiqlikni baholash 
jarayonlariga zamonaviy uslublarni joriy etish O‘zbekiston Respublikasi Prezidentining 2021-yil 2-iyundagi 
“O‘zbekiston Respublikasi investitsiyalar va tashqi savdo vazirligi huzuridagi O‘zbekiston texnik jihatdan tar-
tibga solish agentligi faoliyatini tashkil etish chora-tadbirlari to‘g‘risida”gi PQ-5133 sonli Qarori qabul qilindi [6].

Qabul qilinayotgan me’yoriy hujjatlarda belgilangan chora-tadbirlar va sohada olib borilayotgan islohotlar 
natijasida mamlakatimizda xalqaro darajadagi standartlash tizimi joriy etilmoqda. Jumladan, milliy sifat infra-
tuzilmasini xalqaro me’yorlarga moslashtirish maqsadida, texnik jihatdan tartibga solish, standartlashtirish, 
muvofiqlikni baholash va sohalarini tartibga soluvchi qonun hujjatlari qayta ko‘rib chiqildi. Shuningdek 30 
mingga yaqin milliy standartlarning qariyib 20 mingtasi xalqaro standartlar bilan uyg‘unlashtirib, xalqaro stan
dartlar reestri shakllantirildi.

Shu nuqtayi nazaridan tadbirkorlik subyektlarining eksport salohiyatini oshirish va ularning faoliyatini 
rag‘batlantirishga qaratilgan keng qamrovli iqtisodiy islohotlar amalga oshirilmoqda. Shu bilan birga mam-
lakatimizda ishlab chiqarilayotgan mahsulotlarning sifati, raqobatbardoshligini oshirish va xalqaro bozorlarda 
o‘z o‘rnini topishga ko‘maklashish maqsadida bir qator zaruriy loyihalar bajarilmoqda.

To‘qimachilik tarmog‘idagi tadbirkorlik subyektlarining eksport salohiyatini oshirishdagi asosiy omillardan 
biri bu tashqi bozor va xalqaro talablarga javob beradigan xalqaro sifat standartlarini joriy etish va sertifikat-
lashtirish hisoblanadi. Shu nuqtayi nazardan mamlakatimizda to‘qimachilik mahsulotlarini ishlab chiqarish va 
eksport qilish bilan shug‘ullanadigan bir qator tadbirkorlik subyektlarida ISO, OEKO Tex, Sedex, Gots va BSCI 
kabi zamonaviy xalqaro standartlariga muvofiq sifat standartlari faol ravishda joriy qilinmoqda (1-jadval).

1-jadval: O‘zbekiston Respublikasida to‘qimachilik tarmog‘idagi tadbikorlik subyektlari faoliyatiga xalqaro sifat 
standartlarni joriy etish holati (2021–2023-yillarda)

№ Standartlar nomi 2021-yil 2022-yil 2023-yil O‘zgarishi (2023-yilda 2021-yilga nisbatan)

1. ISO 9001 375 380 410 35

2. ISO 14001 149 154 160 11

3. ISO 50001 28 34 50 22

4. ISO 45001 103 115 156 53

5. OEKO-TEX 52 97 120 68

6. SEDEX 2 11 21 19

7. BCSI 2 7 22 20

8. GOTS 2 6 18 16

9. WRAP 2 4 11 9

Jami: 715 808 968 253

Tahlillardan shu ayonki, to‘qimachilik sanoatida respublika bo‘yicha 2021-yilda 715 ta, 2022-yilda 808 ta, 
2023-yilda esa 968 ta tadbikorlik subyektlari xalqaro sifat standartlariga muvofiq sertifikatlangan bo‘lib, ularning 
aksariyati Yevropa Ittifoqida talab qilinadigan idoralar markalash sertifikatini olgan. Shu bois, bugungi kunda 
aksariyat eksportyor tadbirkorlik subyektlari xalqaro sifat standartlarni o‘z imkoniyatlaridan kelib chiqib joriy 
qilishga qiziqish bildirmoqdalar. Raqamlarda ko‘radigan bo‘lsak, respublika bo‘yicha 2021-yilda jami 715 ta 
tadbikorlik subyektlari sifat standartlarini joriy qilgan bo‘lsa, 2023-yilda bu ko‘rsatkich 253 taga ortib, 968 tani 
tashkil etgan [6].

X U L O S A  V A  T A K L I F L A R
Tadbirkorlik subyektlari faoliyatida xalqaro sifat standartlarini joriy etishni takomillashtirishda quyidagi 

chora-tadbirlar va yo‘nalishlarni amalga oshirish zarur deb hisoblaymiz [7]. Jumladan:

1.	 Rahbar mas’uliyati. Yuqori rahbariyat tadbirkorlik subyektlari ichida xalqaro sifat standartlarini joriy 
etish va qo‘llab-quvvatlashga to‘liq mas’ulligi va sodiqligini ta’minlashi lozim. Rahbarni qo‘llab-quvvat-
lash o‘zgarishlarni rag‘batlantirish va sifatli mukammallik madaniyatini yaratish muhimdir.

2.	 Xodimlarning ishtiroki. Sifatni boshqarish jarayoniga barcha darajadagi xodimlarni jalb qilish lozim. 
Faol ishtirokni rag‘batlantirish, treninglar va resurslar bilan ta’minlash, xodimlarning sifatni yaxshilash 
tashabbuslariga hissa qo‘shishiga imkoniyatlar berish lozim.

3.	 Risklarni boshqarish. Tadbirkorik subyektlarida ishlab chiqarilayotgan mahsulot yoki xizmat sifatiga 
ta’sir ko‘rsatishi mumkin bo‘lgan xavflarni aniqlash va hal qilish, sifatni boshqarishda xavfga asoslangan 
yondashuvni qo‘llash. Sifat xatarlarini boshqarish uchun xavflarni baholash vositalari va jarayonlarini 
joriy qilish.

4.	 Doimiy takomillashtirish. Sifat ko‘rsatkichlarini muntazam monitoring qilish va baholash, yaxshilash 
uchun yo‘nalishlarni aniqlash va profilaktika choralarini amalga oshirish orqali doimiy takomillashtirish 
madaniyatini rivojlantirish. Doimiy sifatni yaxshilash uchun innovatsiyalarni rag‘batlantirish.

5.	 Hujjatlar va jarayonlarni nazorat qilish. Sifat menejmenti jarayonlari yaxshi hujjatlashtirilgan, tushu
nilgan va butun tashkilot bo‘ylab izchil kuzatilishini ta’minlashi lozim. Hujjatlarni nazorat qilish bo‘yicha 
qat’iy tartib-qoidalarni amalga oshirish va sifat muvofiqligini ta’minlash uchun aniq jarayon nazoratini 
o‘rnatish.

6.	 Yetkazib beruvchilar bilan munosabatlarni boshqarish. Yetkazib beruvchilar va hamkorlar bilan 
butun ta’minot zanjirida sifat standartlariga rioya etilishini ta’minlash uchun yaqindan hamkorlik qilish. 
Kuchli aloqalarni rivojlantirish, yetkazib beruvchilarning auditini o‘tkazish, mahsulot va xizmatlarning 
muvofiqligini ta’minlash uchun sifat talablarini belgilash.

S7.	 O‘qitish va muntazam malaka oshirish. Sifatni boshqarish bilan shug‘ullanuvchi xodimlarning bilim 

va ko‘nikmalarini oshirish uchun o‘qitish va rivojlantirish dasturlariga sarmoya kiritish. Xodimlarning sifat 
bilan bog‘liq majburiyatlarini samarali bajarish uchun malakali bo‘lishini ta’minlash.

8.	 Samaradorlikni aniqlab borish. Sifat ko‘rsatkichlarini kuzatish va sifat menejmenti tizimining samara-
dorligini aniqlash uchun asosiy samaradorlik ko‘rsatkichlarini (KPI) o‘rnatsh. Ma’lumotlarni tahlil qilish, 
muntazam audit o‘tkazish va qaror qabul qilish uchun mukammal tizimdan foydalanish.

9.	 Mijozlarga e’tibor qaratish. Mijoz talablari va umidlarini tushunish va qondirishga katta e’tibor berish. 
Mijozlar bilan aloqa o‘rnatish, fikr-mulohazalarni to‘plash va sifatni yaxshilash bo‘yicha sa’y-harakatlarni 
amalga oshirish va mijozlar ehtiyojini qondirish uchun mijozlar tushunchalaridan foydalanish.

10.	Sertifikatlash va e’tirof etish. Muvofiqlik va sifat mukammalligiga sodiqlikni namoyish qilish uchun 
xalqaro sifat standartlariga sertifikat olishni koʻrib chiqish. Sertifikatlash ishonchlilikni oshirishi va yangi 
biznes imkoniyatlarini ochishi mumkin.

Ushbu takliflarga rioya qilish va sifat menejmenti orqali tadbirkorlik subyektlari xalqaro sifat standartlarini 
joriy etishni kuchaytirishi, doimiy takomillashtirishga intilishi va sifat ko‘rsatkichlarida mukammallikka erishishi 
mumkin.

